
1. ᑐᑭᓯᓇᐅᑎᖏᑦ 
 
1.1 ᐱᔾᔪᑎᖓ 
 
 
 
 
 

ᑖᓐᓇ ᒪᓕᒐᖅ ᖃᓄᐃᓘᕈᓯᕐᓂᒃ ᑐᑭᒧᐊᒍᑎᑦᓴᓕᐅᕈᑕᐅᓯᒪᔪᖅ ᐱᓇᓱᕝᕕᒥ 
ᐹᕐᓯᖓᐅᑎᑦᑌᓕᒍᑎᑦᓴᓂᒃ ᐊᓯᐊᒎᕐᑐᓂᓪᓗ ᑐᑭᑖᕋᓱᐊᕈᑕᐅᒍᓐᓇᑐᓂᒃ 
ᐹᕐᓯᖓᐅᑎᔪᖃᓕᕐᐸᑦ ᑲᑎᕕᒃ ᐃᓕᓐᓂᐊᓂᓕᕆᓂᐅᑉ ᐱᓇᓱᑦᑎᖏᓐᓂᒃ 
ᐸᕐᓀᓯᒪᑦᓯᐊᑐᒃᑯᑦ ᑐᑭᑖᖃᑎᒌᑦᓯᐊᖃᑦᑕᓂᐊᕐᑎᓗᒋᑦ. ᑖᓐᓇ ᒪᓕᒐᖅ ᑲᑎᕕᒃ 
ᐃᓕᓐᓂᐊᓂᓕᕆᓂᕐᒥ ᒪᓕᒐᐅᑉ ᐱᔾᔪᑎᓕᐅᑉ ᐸᕝᕕᓴᕐᑌᓕᒋᐊᖃᕐᓂᕐᒧᑦ 
ᐊᑐᕐᑕᐅᖃᑎᒋᒍᓐᓇᑕᖓ. 
 

1.2 ᒪᓕᑦᑕᐅᒋᐊᓖᑦ 
 
 
 
 
 
 
 
 

ᐃᓕᓐᓂᐊᓂᓕᕆᓂᖅ ᓲᓱᒋᐅᑎᑦᓯᐊᕕᐅᔪᒥᒃ ᐱᓇᓱᕝᕕᖃᕐᑎᓯᒋᐊᖃᕐᐳᖅ 
ᐹᕐᓯᖓᐅᑎᑦᑌᓕᒍᑎᑦᓴᓂᒃ ᑐᑭᑖᖃᑎᒌᑦᓴᐅᑎᒋᒍᑎᑦᓴᓂᓪᓗ ᐊᑐᐃᓐᓇᐅᑎᑦᓯᓗᓂ. 
ᓯᕗᓕᕐᑏᑦ, ᑲᒪᔩᑦ ᐊᖓᔪᕐᖄᕆᔭᐅᔪᐃᓪᓗ ᐊᑐᓂᑦ ᑲᒪᒋᔭᑦᓴᖃᕐᐳᑦ 
ᐹᕐᓯᖓᐅᑎᔪᕐᑕᖃᖕᖏᑐᒥᒃ ᐱᓇᓱᕝᕕᖃᕐᑎᓯᓂᕐᒥᒃ 
ᑲᓄᕐᑑᕈᑎᖃᑦᓴᐅᑎᒋᖃᑦᑕᓂᕐᒥᓗ ᐱᓐᓀᓗᑦᓯᐅᑕᐅᔪᓂᒃ. ᐱᓇᓱᐊᕐᑕᖏᑦ 
ᐱᒻᒪᕆᐅᒍᓐᓇᑐᑦ ᐱᓇᓱᖃᑎᒌᑦᓯᐊᕕᐅᔪᒥᒃ ᐱᓇᓱᕝᕕᖃᕐᓂᐊᕈᑦᑕ. 
ᐱᓇᓱᑦᑏᑦ ᐊᑐᓂᑦᓯᐊᖅ ᐱᓐᓀᓗᑦᓯᒍᑎᒥᓂᒃ ᑲᒪᒋᔭᐅᑎᑦᓯᒍᓐᓇᓂᖃᕐᐳᑦ 
ᐊᑭᓂᐊᕐᑕᐅᓂᐊᖕᖒᕈᓐᓀᓗᑎᒃ. ᓯᕗᓪᓕᐅᔨᒐᑦᓴᐅᒋᐊᖃᕐᓱᓂᓗ 
ᐱᓐᓀᓗᑦᓯᓯᒪᐅᑎᒋᔭᖅ ᑐᑭᑖᕈᑕᐅᑦᓴᐅᑎᒋᐊᐱᓪᓗᓂ. 

 
1.3 ᐱᒻᒪᕆᖁᑎᐅᓂᕐᐹᑦ 
  
 
 
 
 
 

ᑖᓐᓇ ᒪᓕᒐᖅ ᑐᖕᖓᕕᖃᕐᐳᖅ ᐱᒻᒪᕆᖁᑎᐅᔪᓂᒃ ᐅᑯᓂᖓ: 
• ᓲᖑᔪᑦᓯᐊᒍᑎᑦᓯᒍᒪᒧᑦ ᐃᓄᐃᑦ ᐃᓗᕐᖁᓯᖓᓂᒃ 
• ᓲᓱᑦᓴᓂᖅ 
• ᑐᓴᐅᒪᖃᑎᒌᑦᓯᐊᓂᖅ 
• ᐱᓇᓱᖃᑎᒌᑦᓯᐊᓂᖅ 
• ᑲᒪᒋᔭᑦᓴᖃᕐᓂᖅ ᐱᓇᓱᑦᑎᐅᓯᐊᕐᓂᓗ 
• ᐱᓯᑎᑦᓯᐊᒍᓂᖅ 

2. ᑲᒪᒍᓯᖅ 
 
ᑕᑲᒃᑯᐊ ᑲᒪᒍᓰᑦ ᓯᑕᒪᐅᔪᖕᖏᒐᕐᑐᐃᓗ ᑲᒪᒍᑎᑦᓭᑦ ᐊᑐᕐᑕᐅᔪᑦᓴᐅᕗᑦ ᐊᐅᓚᑦᓯᓂᓕᕆᔨᓄᑦ ᐊᓯᖏᓐᓄᓗ  
ᐱᓇᓱᑦᑎᓄᑦ ᐹᕐᓯᖓᐅᑎᓕᕆᓕᕈᑎᒃ. ᑲᒪᒍᓰᑦ ᑐᑭᑖᖃᑎᒌᒐᓱᐊᕐᓂᒧᑦ ᑐᑭᒧᐊᒍᑎᑦᓴᐅᕗᑦ ᐊᑐᕐᑎᓄᑦ 
ᑐᑭᑖᖃᑎᒌᒍᑕᐅᒐᓱᐊᕐᑐᐃᓗ ᑐᑭᑖᕈᑕᐅᒍᓐᓇᓂᖕᖏᐸᑕ ᐊᐅᓚᑦᓯᒍᓰᑦ ᐱᔾᔪᑕᐅᑎᓪᓗᒋᑦ, ᑲᒪᒍᓰᑦ  
ᒪᓕᑦᑕᐅᒋᐊᓖᓪᓗ ᐊᑐᕐᑕᐅᓕᕋᔭᕐᑐᑦ. 
 
2.1 ᐃᑲᔪᕐᑎᓴᕐᓯᐅᓂᖅ 
 
 
 

ᑲᒪᒋᔭᐅᑦᓴᐅᑎᒋᖃᑦᑕᕆᐊᓖᑦ ᐹᕐᓯᖓᐅᑎᐅᔪᑦ. ᑭᓇᒃᑯᑐᐃᓐᓀᑦ 
ᐹᕐᓯᖓᐅᑎᖃᑎᖃᕈᑎᒃ ᐅᖄᕕᖃᑦᓴᐅᑎᒋᖃᑦᑕᖁᔭᐅᔪᑦ ᐹᕐᓯᖓᐅᑎᖃᑎᒋᔭᒥᓂᒃ. 
ᑐᑭᓯᓂᕐᓘᑕᐅᓯᒪᔪᑦ ᐱᓇᓱᖃᑎᒌᓐᓂᑯᓪᓘᓃᑦ ᑐᑭᓯᓂᕐᓘᑕᐅᓯᒪᔪᑦ 
ᑐᑭᑖᕈᑕᐅᑦᓴᐅᑎᒋᒍᓐᓇᓲᑦ ᐅᖄᖃᑎᒌᑉᐸᓃᒃ ᐹᕐᓯᖓᐅᑎᔫᒃ ᑖᒃᑯᑑᑦᓯᐊᓗᑎᒃ. 

 
2.2 ᓯᑕᒪᐅᔪᖕᖏᒐᕐᑐᑦ 
 ᑐᑭᑖᕋᓱᐊᕈᓰᑦ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐃᒻᒥᓂᒃ ᐃᑲᔪᕐᑎᓴᕐᓯᐅᖃᑦᑕᓂᖅ ᓱᕙᓪᓕᖁᑎᐅᖕᖏᐸᑦ ᑐᑭᑖᕐᐸᓕᐊᒍᑕᐅᖕᖏᐸᓪᓗ, 
ᐊᖓᔪᕐᖄᕆᔭᖅ ᐃᑲᔪᕐᑕᐅᒋᐊᕐᑐᕕᐅᒍᓐᓇᒥᔪᖅ, ᐅᕝᕙᓘᓐᓃᑦ ᐊᖓᔪᕐᖃᐅᑏᑦ 
ᓇᓪᓕᐊ, ᐊᖓᔪᕐᖄᕆᔭᒥᒃ ᐹᕐᓯᖓᐅᑎᖃᑎᖃᕐᑐᖃᕈᓂ. 

ᐊᖓᔪᕐᖄᕆᔭᖅ ᐹᕐᓯᖓᐅᑎᐅᔪᓂᒃ ᖃᓄᕐᑑᕆᐊᕈᓐᓇᓯᐊᕐᑐᖅ 
ᓯᕗᓕᕐᑎᐅᓕᓂᐅᒐᒥ/ᐊᐅᓚᑦᓯᔨᐅᓕᓂᐅᒐᒥ ᖃᐅᔨᒻᒫᖃᑦᓯᐊᓱᓂᓗ ᐹᕐᓯᖓᐅᑎᔫᓐᓂᒃ 
ᖃᓄᐃᑦᑐᑰᕐᓂᒋᓐᓂᓗ. 

ᐹᕐᓯᖓᐅᑎᒍᑕᐅᔪᒥᒃ ᖃᐅᔨᒪᓕᕈᓂ, ᐊᖓᔪᕐᖄᕆᔭᖅ ᐱᓇᓱᕝᕕᒥ ᑲᑎᓯᒋᐊᓕᒃ 
ᑖᒃᑯᓃᖓ ᐹᕐᓯᖓᐅᑎᔫᓐᓂᒃ ᖃᓄᐃᓕᖓᔪᒥᒃ ᐊᑑᑎᓕᕐᒪᖔᓐᓂᒃ  
ᖃᐅᔨᑦᓯᐊᓂᐊᕋᒥ: 
ᐊᖓᔪᕐᖄᕆᔭᐅᔪᖅ ᐱᓇᓱᕝᕕᒥ ᑕᑲᒃᑯᓂᖓ ᓯᑕᒪᐅᔪᖕᖏᒐᕐᑐᓂᒃ 
ᐊᑐᕆᐊᕐᑎᓯᒍᓐᓇᑐᖅ ᑐᑭᑖᖃᑎᒌᒐᓱᐊᓚᖓᔪᓂᒃ ᐹᕐᓯᖓᐅᑎᔪᓂᒃ 
ᑐᑭᒧᐊᖅᑎᓯᒍᑎᑦᓴᓂᒃ: 

1) ᐹᕐᓯᖓᐅᑎᔪᑦ ᐃᓚᑐᐊᕆᓗᒋᑦ ᐅᖄᖃᑎᒌᓪᓗᓯ; 
2) ᐱᓐᓀᓗᑦᓯᓯᒪᐅᑎᐅᔪᖅ ᓇᓗᓀᑦᓯᐊᓗᒍ ᑐᑭᑖᕈᑕᐅᒍᓐᓇᓂᖓᓗ 

(ᐹᕐᓯᖓᐅᑎᔪᑦ ᑐᑭᑖᕈᑎᖃᕐᓂᐊᓂᕐᒥᓂᒃ ᐊᖏᕈᑎᖃᕐᓯᒪᑎᓪᓗᒋᑦ); 
3) ᖃᓄᕐᑑᕆᐊᕈᑕᐅᓚᖓᔪᑦ ᐹᕐᓯᖓᐅᑎᒍᑕᐅᔪᒥᒃ ᑕᑯᒋᐊᑦᓯᐊᓗᒋ 

(ᐃᓛᓂᐅᖕᖏᑑᕐᓃᑦ, ᒪᒥᐅᑎᑦᓯᐊᓃᑦ, ᐊᓯᖏᓪᓗ) 
4) ᐅᒡᓗᖁᑎᓕᐅᕐᓗᒍ ᕿᒥᕐᕈᕆᐊᑦᓯᐊᓂᐅᒐᔭᕐᑐᖅ 

ᖃᓄᐃᓕᖓᐅᑎᓕᕐᓂᖏᓐᓂᒃ (ᐹᕐᓯᖓᐅᑎᔪᑦ ᑐᑭᑖᕐᑎᓗᒋᑦ. 
ᐊᒡᓚᓯᐊᕐᓗᒋᑦ ᑐᑭᑖᕈᑎᖏᑦ/ᐱᐅᓕᐊᑦᓯᐊᓗᒋᑦ ᐊᒡᓚᓯᒪᔪᑦ, ᐊᓯᖏᓪᓗ); 

5) ᐅᖃᐅᓯᕆᒋᐊᓪᓚᓗᒍ ᐱᓐᓀᓗᑦᓯᓯᒪᐅᑎᐅᔪᖅ ᐊᓯᐊᒍᑦ ᖃᓄᖅ 
ᑐᑭᑖᕈᑕᐅᒍᓐᓇᒥᒻᒪᖔᑦ; 

6) ᓇᓗᓀᑦᓯᐊᓗᒍ ᑕᒪᕐᒥᒃ ᑐᑭᑖᕈᑎᖃᑦᓯᐊᓂᐊᕐᑎᓗᒋᒃ (ᐊᒡᓚᖁᑏᑦ 
ᐅᒡᓗᖓᓂᒃ ᐊᒻᒪᓗ ᑐᑭᑖᕈᑕᐅᔪᒥᒃ); 

7) ᐃᓱᒪᒋᓕᐅᑎᓗᒋᑦ ᐊᓯᖏᑦ ᑐᑭᑖᕋᓱᐊᕈᑎᑦᓴᐅᒥᔪᑦ ᐅᕝᕙᓘᓐᓃᑦ 
ᐊᓯᐊᒎᕆᐊᕈᑎᑦᓭᑦ (ᐊᒡᓚᓗᒍ ᑐᑭᑖᕈᑕᐅᔪᖅ / ᐊᒡᓚᓯᐊᕐᓗᒋᑦ ᓱᓇᓕᒫᑦ). 

3. ᖃᓄᐃᓕᒍᑕᐅᓂᖓ 
 
3.1 ᐊᖏᖃᑎᒌᓐᓂᖅ 
 
 
 
 
 
 
 
 
 
 

ᑐᑭᑖᖃᑎᒌᒍᑕᐅᑦᓯᐊᕆᐊᖃᓲᖅ ᐹᕐᓯᖓᐅᑎᐅᔪᓂᒃ ᑐᑭᑖᕈᑎᖃᕋᓱᐊᕐᑐᖃᓕᕋᒥ. 
ᐊᖓᔪᕐᖄᕆᔭᐅᔪᖅ ᑲᒪᖃᑕᐅᒋᐊᖃᕐᑐᕕᓂᐅᑉᐸᑦ, ᑐᑭᑖᕈᑕᐅᔪᑦ 
ᐊᖏᖃᑎᒌᒍᑎᓕᐊᕆᔭᐅᒍᓐᓇᒥᔪᑦ ᐹᕐᓯᖓᐅᑎᔪᕕᓃᓐᓄᑦ ᐅᕝᕙᓘᓐᓃᑦ 
ᐊᐅᓚᑦᓯᓂᓕᕆᓂᑎᒍᑦ ᐊᐅᓚᑦᔭᕆᐊᕈᑕᐅᓗᓂ ᐃᓂᕐᑎᕆᓂᕐᑕᖃᕐᓗᓂᓘᓐᓃᑦ 
ᐊᖓᔪᕐᖄᕆᔭᖅ ᐱᓇᓱᕝᕕᒥ ᐃᒫᙰᓚᔨᐅᑎᓪᓗᒍ. 
ᐊᖏᖃᑎᒌᑦᑐᖃᖕᖏᐸᑦ ᐹᕐᓯᖓᐅᑎᔪᖃᑐᐃᓐᓇᖏᓐᓈᐸᑦ, ᐱᓇᓱᕝᕕᒥ 
ᐊᖓᔪᕐᖄᕆᔭᖅ ᐊᓯᐊᓂᒃ ᐃᑲᔪᕐᑎᓴᕐᓯᐅᕆᐊᓕᒃ (ᑲᑎᕕᒃ ᐃᓕᓐᓂᐊᓂᓕᕆᓂᐅᑉ 
ᐅᓐᓂᓘᑎᓕᕆᔨᖓᓂᒃ, ᐱᓇᓱᑦᑐᓕᕆᕕᒻᒥᒃ, ᐱᓇᓱᑦᑏᑦ ᐃᑲᔪᕐᑕᐅᕕᖓᓂᑦ, 
ᐅᖃᐅᓯᒃᑯᑦ ᐃᑲᔪᕐᑕᐅᓂᒃᑯᑦ, ᐱᓇᓱᓐᓂᒧᑦ ᒪᓕᒐᕐᓃᑐᓂᒃ, ᐊᓯᖏᓐᓂᓗ) 
ᐹᕐᓯᖓᐅᑎᔪᐃᓪᓗ ᐊᓯᐊᒍᑦ ᐃᓂᓪᓚᕈᑎᑦᓴᓕᐅᕈᓐᓇᒥᔪᑦ (ᐅᓐᓂᓗᓐᓂᑯᓪᓘᓃᑦ, 
ᐊᓯᐊᒍᓪᓘᓃᑦ) ᑐᑭᑖᕋᓱᐊᕈᑎᑦᓴᓯᐅᕐᓗᑎᓪᓘᓃᑦ ᐊᓯᐊᒍᑦ. 

 
 
4. ᐱᕕᑦᓴᖃᕐᑎᓯᒍᑏᑦ ᑭᖑᓪᓕᐹᑦ 

 
4.1 ᓇᐅᑐᐃᓐᓇᓄᑦ 
 ᐅᖃᐅᓯᐅᒋᐊᖃᖕᖏᓂᖓ 
 
 
 
 
 
 
 
 
 

ᑭᓇᒃᑯᑐᐃᓐᓇᓕᒫᑦ ᐹᕐᓯᖓᐅᑎᔪᓂᒃ ᓲᓱᑦᓴᕆᐊᓖᑦ ᐅᖃᐅᓯᕆᑦᑌᓕᓗᒋᑦ 
ᐅᖃᕐᑕᐅᔪᓕᒫᑦ ᓇᒧᑐᐃᓐᓇᖅ. ᒪᖓᑦᓯᓃᑦ ᑐᓴᐅᒪᔭᑐᐃᓐᓇᕆᔭᒥᓪᓗ.  
ᐅᓂᒃᑳᖃᑦᑕᓃᑦ ᐃᓱᐃᓪᓕᑎᕆᒋᐊᓪᓚᕈᑕᐅᒍᓐᓇᒪᑕ ᐱᓇᓱᕝᕕᒥᓪᓗ 
ᑕᖃᒪᓇᕐᓯᒋᐊᓪᓚᕈᑕᐅᒍᓐᓇᓱᑎᒃ. 
ᐱᓇᓱᕝᕕᒥ ᐊᖓᔪᕐᖄᕆᔭᖅ ᑐᓴᐅᒪᑎᑦᓯᖃᑦᑕᕆᐊᓕᒃ ᐹᕐᓯᖓᐅᑎᔪᓂᒃ 
ᑕᑯᓐᓇᑎᓕᒫᖏᓐᓂᓗ ᐅᖃᐅᓯᖏᑦ ᐅᖃᐅᓯᐅᑦᑌᓕᒋᐊᖃᕋᓗᐊᕐᑎᓗᒋᑦ  
ᓇᒧᑐᐃᓐᓇᖅ, ᐅᖃᐅᓯᕆᔭᕕᓃᑦ ᐊᑐᕐᑕᐅᒍᓐᓇᓂᖏᓐᓂᒃ ᐹᕐᓯᖓᐅᑎᓕᕆᓂᑎᒍᑦ. 

ᐅᖃᐅᓯᐅᔪᕕᓃᑦ ᓴᐳᔾᔭᐅᓂᖃᕐᒥᔪᑦ ᐱᖁᔭᕐᒧᑦ ᐱᔾᔪᑎᓕᒻᒧᑦ ᐊᒡᓚᖁᑏᑦ 
ᐊᑐᐃᓐᓇᕆᔭᐅᒍᓐᓇᓂᖏᓐᓂᒃ ᓇᐅᓕᒫᓂᒃ ᐱᒍᔾᔨᕕᓐᓂ ᐊᒻᒪᓗ ᐃᒻᒥᓂᕐᒨᓕᖓᔪᑦ 
ᐅᖃᐅᓰᑦ ᓴᐳᔾᔭᐅᓯᒪᓂᖏᓐᓂᒃ (CQLR, c. A-2.1) 
 

4.2 ᐊᑭᒋᐊᕐᑕᐅᑌᓕᓂᖅ 
  
  
 

ᑭᓇᑐᐃᓐᓇᖅ ᕿᓄᒍᑎᓕᒃ, ᐅᖃᕈᑎᖃᕆᐊᕐᖄᑐᕐᓘᓃᑦ ᑲᒪᖃᑕᐅᔪᕐᓘᓃᑦ 
ᑲᒪᒋᔭᐅᔪᖃᕆᐊᖃᓕᕐᑎᓗᒍ ᐹᕐᓯᖓᐅᑎᐅᔪᓂᒃ ᐊᑭᒋᐊᕐᑕᐅᕕᖃᖕᖏᑐᖅ 
ᐊᑐᖕᖏᑑᑎᑕᐅᒍᓐᓇᕋᑎᓪᓗ, ᐱᒍᓐᓇᐅᑎᖏᑦ ᐱᕕᑦᓴᖃᕐᑎᑕᐅᒍᑎᖏᑦ 
ᐱᕙᓪᓕᖁᑎᒋᔭᖏᓪᓘᓃᑦ ᑕᒪᒃᑯᓂᖓ ᐊᑑᑎᓗᓂ. 

 
 
5. ᒪᓕᒐᐅᑉ ᐊᑐᕐᑕᐅᓂᖓ 
 
5.1 ᑲᒪᒋᔭᑦᓴᓖᑦ 
 
 
 
 

ᑭᓇᑐᐃᓐᓇᖅ ᑖᑦᓱᒥᖓ ᒪᓕᒐᕐᒥᒃ ᐊᑑᑎᒋᐊᖃᕐᓯᒪᔪᖅ ᒪᓕᑦᓯᐊᕆᐊᖃᕐᐳᖅ 
ᐱᕕᑦᓴᖃᕐᑎᓯᒍᑎᑕᓕᒫᖏᓐᓂᒃ ᐃᓕᓐᓂᐊᓂᓕᕆᓂᐅᓪᓗ ᑲᒪᔨᓕᒫᖏᑦ 
ᑲᒪᒋᔭᑦᓴᖃᕐᓱᑎᒃ ᑖᑦᓱᒪ ᒪᓕᒐᐅᑉ ᐱᕕᑦᓴᖃᕐᑎᓯᒍᑎᑕᓕᒫᖏᑦ 
ᐊᑐᕐᑕᐅᓯᐊᕋᓗᐊᕐᒪᖔᑕ ᓲᓱᒋᔭᐅᑦᓯᐊᒪᖔᑕᓗ. 
ᑲᔪᓯᒃᑫᔨ ᑖᑦᓱᒥᖓ ᒪᓕᒐᕐᒥᒃ ᑐᑭᓯᒪᔭᐅᑎᑦᓯᓯᐊᕆᐊᖃᕐᐳᖅ ᐃᑉᐱᒋᔭᖃᕐᓗᓂᓗ 
ᓄᑕᐅᓯᓕᕐᑕᐅᖃᑦᑕᕆᐊᖃᕐᓂᖓᓂᒃ ᒋᐊᖃᓕᕐᐸᑦ. 

 
  



 
 
 

ADM-18 / ᒪᓕᒐᖅ ᐱᔾᔪᑎᓕᒃ ᐹᕐᓯᖓᐅᑎᑦᑌᓕᒍᑎᑦᓴᓂᒃ 
ᑐᑭᑖᖃᑎᒌᒍᓐᓇᓂᕐᓂᓗ 

ᐊᑐᓕᕐᑎᑕᐅᕕᖓᑕ: ᔫᓓ 1, 2013 
ᒪᑉᐱᒐᖓ 4 4-ᓂᑦ 

ᐃᓚᒋᐊᕈᑎᒃ ᐊ 
 

ᓀᓪᓕᑎᕐᑕᐅᓯᒪᒍᑎᖏᑦ ᓯᑕᒪᐅᔪᖕᖏᒐᕐᑐᑦ ᑲᒪᒍᓰᑦ1 
 
 

ᑲᒪᒍᓰᑦ 

1. ᐹᕐᓯᖓᐅᑎᔪᑦ ᐃᓚᑐᐊᕆᓗᒋᑦ ᐅᖄᖃᑎᒌᓪᓗᓯ; 

2. ᐱᓐᓀᓗᑦᓯᓯᒪᐅᑎᔪᖅ ᓇᓗᓀᑦᓯᐊᓗᒍ ᑐᑭᑖᕈᑕᐅᒍᓐᓇᓂᖓᓗ (ᐹᕐᓯᖓᐅᑎᔪᑦ 
ᑐᑭᑖᕈᑎᖃᕐᓂᐊᓂᕐᒥᓂᒃ ᐊᖏᕈᑎᖃᕐᓯᒪᑎᓪᓗᒋᑦ); 

3. ᖃᓄᕐᑑᕆᐊᕈᑕᐅᓚᖓᔪᑦ ᐹᕐᓯᖓᐅᑎᒍᑕᐅᔪᒥᒃ ᑕᑯᒋᐊᑦᓯᐊᓗᒋ (ᐃᓛᓂᐅᖕᖏᑑᕐᓃᑦ, 
ᒪᒥᐅᑎᑦᓯᐊᓃᑦ, ᐊᓯᖏᓪᓗ) 

4. ᐅᒡᓗᖁᑎᓕᐅᕐᓗᒍ ᕿᒥᕐᕈᕆᐊᑦᓯᐊᓂᐅᒐᔭᕐᑐᖅ ᖃᓄᐃᓕᖓᐅᑎᓕᕐᓂᖏᓐᓂᒃ (ᐹᕐᓯᖓᐅᑎᔪᑦ 
ᑐᑭᑖᕐᑎᓗᒋᑦ. ᐊᒡᓚᓯᐊᕐᓗᒋᑦ ᑐᑭᑖᕈᑎᖏᑦ/ᐱᐅᓕᐊᑦᓯᐊᓗᒋᑦ ᐊᒡᓚᓯᒪᔪᑦ, ᐊᓯᖏᓪᓗ); 

5. ᐅᖃᐅᓯᕆᒋᐊᓪᓚᓗᒍ ᐱᓐᓀᓗᑦᓯᓯᒪᐅᑎᐅᔪᖅ ᐊᓯᐊᒍᑦ ᖃᓄᖅ ᑐᑭᑖᕈᑕᐅᒍᓐᓇᒥᒻᒪᖔᑦ; 

6. ᓇᓗᓀᑦᓯᐊᓗᒍ ᑕᒪᕐᒥᒃ ᑐᑭᑖᕈᑎᖃᑦᓯᐊᓂᐊᕐᑎᓗᒋᒃ (ᐊᒡᓚᖁᑏᑦ ᐅᒡᓗᖓᓂᒃ ᐊᒻᒪᓗ 
ᑐᑭᑖᕈᑕᐅᔪᒥᒃ); 

7. ᐃᓱᒪᒋᓕᐅᑎᓗᒋᑦ ᐊᓯᖏᑦ ᑐᑭᑖᕋᓱᐊᕈᑎᑦᓴᐅᒥᔪᑦ ᐅᕝᕙᓘᓐᓃᑦ ᐊᓯᐊᒎᕆᐊᕈᑎᑦᓭᑦ (ᐊᒡᓚᓗᒍ 
ᑐᑭᑖᕈᑕᐅᔪᖅ / ᐊᒡᓚᓯᐊᕐᓗᒋᑦ ᓱᓇᓕᒫᑦ). 

 

                                                        
1 ᐊᐅᓚᑦᓯᔩᑦ ᓂᕈᐊᕐᑕᐅᓯᒪᔪᐃᓪᓗ ᑲᑎᒪᓂᐊᕈᓯᖃᕐᑎᓗᒋᑦ ᑌᒣᖁᔭᐅᓯᒪᔪᑦ. 


